
Muorse e pizzeche a beliune,

A delluvio i secozzune!

No ve dico, che bivo fuoco

Se faceva per ogne luoco

Tè, tè, tè, cà pestulate

Tà, tà, tà là scopettate

Tù, tù, tù, cà li pistune

Bù, bù, bù, là li cannune.


Ma de cantà so stracquato,

E me manca mo lo sciato,

Sicche dateme licíenza,

Grazeosa e bella audienza,

’Nfi che surchio na meza de seje,

Co salute de luje e leje;

Ca se secca lo cannarone,

Sbacantannose lo premmone!

